
ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ
[bookmark: _GoBack]Հիմք ընդունելով «Գնումների մասին» 2016 թվականի դեկտեմբերի 16-ի Հայաստանի Հանրապետության ՀՕ-21-Ն օրենքի 57-րդ հոդվածի 6-րդ մասը՝ Հայաստանի Հանրապետության կառավարությունը    ո ր ո շ ու մ է. 
1. Թույլատրել Հայաստանի Հանրապետության աշխատանքի և սոցիալական հարցերի նախարարությանը «Յուքոմ» սահմանափակ պատասխանատվությամբ ընկերության հետ 2017 թվականի մարտի 23-ին կնքված N ԱՍՀՆ-ՇՀԾՁԲ-17/4-Ա ծածկագրով պայմանագրում կատարել փոփոխություն` պայմանագրի N 1 հավելվածում նախատեսված ծառայությունների մատուցման վերջնաժամկետը սահմանելով մինչև 2018 թվականի հունիսի 1-ը ներառյալ:
2. 2017 թվականի մարտի 23-ին կնքված N ԱՍՀՆ-ՇՀԾՁԲ-17/4-Ա ծածկագրով պայմանագրում կատարված փոփոխության պայմանները տարածել կողմերի միջև 2018 թվականի հունվարի 1-ից փաստացի ծագած հարաբերությունների վրա։ 
3. Հայաստանի Հանրապետության աշխատանքի և սոցիալական հարցերի նախարարությանը՝ եռօրյա ժամկետում ապահովել Հայաստանի Հանրապետության ֆինանսների նախարարություն սույն որոշման 1-ին կետում նշված գնման գործարքի մասով «Գնումների մասին» 2010 թվականի դեկտեմբերի 22-ի Հայաստանի Հանրապետության ՀՕ-206-Ն օրենքի 8-րդ հոդվածի 2-րդ մասով պահանջվող հաշվետվությունները ներկայացնելը:
4. Հայաստանի Հանրապետության ֆինանսների նախարարին` սույն որոշման 3-րդ կետով նախատեսված հաշվետվությունը ստանալուց հետո Հայաստանի Հանրապետության օրենսդրությամբ սահմանված կարգով և ժամկետներում հաշվառել սույն որոշման 1-ին կետում նշված գնման գործարքը: 


  


ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶՊԵՏԱՐԱՆԻ ԿԱՐԻՔՆԵՐԻ ՀԱՄԱՐ 2018 ԹՎԱԿԱՆԻՆ ԱՆՀՐԱԺԵՇՏ ԱՇԽԱՏԱՆՔՆԵՐԻ ԳՆՄԱՆ ԳՈՐԾԸՆԹԱՑՆ ԻՐԱԿԱՆԱՑՆԵԼՈՒ ՄԱՍԻՆ
1. Անհրաժեշտությունը
2018 թվականին նախատեսված ծախսային ծրագրերի, սահմանված կարգով, գնման գործընթացների ապահովում:
      2.        Ընթացիկ իրավիճակը և խնդիրները
		ՀՀ աշխատանքի և սոցիալական հարցերի նախարարության (այսուհետ՝ Նախարարություն) 2018 թվականի կարիքների համար բջջային հեռախոսակապի ծառայությունների ձեռքբերման նպատակով 2017 թվականի դեկտեմբեր ամսին կազմակերպված գնման ընթացակարգի արդյունքում «Յուքոմ» ՍՊԸ հետ կնքված պայմանագիրը չի հաշվառվել ՀՀ ֆինանսների նախարարության կողմից և գնումների մասին ՀՀ օրենսդրությամբ սահմանված կարգով լուծվել է։ Հաշվի առնելով   Նախարարության ենթակայությանը հանձնված պետական ոչ առևտրային կազմակերպությունների, աշխատակազմի առանձնացված ստորաբաժանումների և դրանց տարածքային մարմինների, այլ հիմնարկների և կազմակերպությունների հետ անխափան հեռահաղորդակցման ապահովման խիստ անհրաժեշտությունը ծառայությունները շարունակել են մատուցվել 2017 թվականին կնքված գնման պայմանագրի շրջանակներում։ Միաժամանակ նախապատրաստվում է նոր գնման ընթացակարգ՝ 2018 թվականի երկրորդ կիսամյակի կարիքների համար պահանջվող ծառայությունները մրցութային եղանակով ձեռք բերելու նպատակով։ Արդյունքում մատուցված ծառայությունների դիմաց վճարումներ չեն իրականացվել և որոշման ընդունմամբ հնարավոր կլինի մարել կուտակված պարտքը։ 
       3.       Նախագծի մշակման գործընթացում ներգրավված ինստիտուտները 
  	Նախագիծը մշակվել է ՀՀ աշխատանքի և սոցիալական հարցերի նախարարության կողմից։
            4. Ակնկալվող արդյունքը
Մատուցված ծառայությունների դիմաց վճարումների իրականացում:






Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ իրավական ակտերի նախագծերի ընդունման անհրաժեշտության բացակայության մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:







Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին
Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:













Ամփոփաթերթ
«Գնման պայմանագրում փոփոխություն կատարելու թույլտվություն տալու  մասին» Հայաստանի Հանրապետության կառավարության որոշման նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1. ՀՀ ֆինանսների նախարարություն
18.05.2018թ.
թիվ 03/27-1/8924-18
	1. հիմք ընդունելով «Նորմատիվ իրավական ակտերի մասին» ՀՀ օրենքի 1-ին հոդվածի 2-րդ մասի և 13-րդ հոդվածի 1-ին մասի դրույթները, նախագծի նախաբանում հղում կատարել օրենսդրական իրավական ակտի հոդվածին կամ մասին, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր.
2. սահմանել, որ նախագծում նշված պայմանագրում կատարվող փոփոխության պայմանները տարածվում են կողմերի միջև 2018 թվականի հունվարի 1-ից փաստացի ծագած հարաբերությունների վրա:
	Ընդունվել է 
	Նախագծի նախաբանում ավելացվել է հղում «Գնումների մասին» ՀՀ օրենքի 4-րդ հոդ. 4-րդ մասի 7-րդ կետին։ 
Նախագծում ավելացվել է նոր՝ 2-րդ կետ, որով սահմանվել է, որ պայմանագրում կատարվող փոփոխության պայմանները տարածվում են կողմերի միջև 2018 թվականի հունվարի 1-ից փաստացի ծագած հարաբերությունների վրա:

	1. ՀՀ արդարադատության նախարարություն
31.05.2018թ.
թիվ 01/14/56418-18
	Ի պատասխան Ձեր 2018 թվականի մայիսի 29-ի թիվ
ՄԹ/ԿԲ/5335-18 գրության՝ հայտնում ենք, որ «Գնման պայմանագրում փոփոխություն կատարելու թույլտվություն տալու  մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից պետական փորձագիտական եզրակացություն չի տրամադրվում՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի պահանջները, համաձայն որոնց պարտադիր փորձաքննության են ենթակա օրենսդրական և ենթաօրենսդրական նորմատիվ իրավական ակտերի նախագծերը:
	Հաշվի է առնվել
	






ՆԱԽԱՐԱՐ   



